
GOUVÈNÈ CUOMO ANONSE RANPLASMAN SÈT PON NAN KEENE 

 
Pon yo fè Pati nan Pwogram Gouvènè a pou Ranplase Pon ki Fouye Anpil eki 

espoze ak inondasyon 
 
 
Gouvènè Andrew M. Cuomo jodia te anonse ke travay pral kòmanse semèn sa a nan 
yon pwojè $15.6 milyon pou ranplase sèt pon ki pote Wout 73 nan Bouk Keene, nan 
Konte Essex. Pon yo pami premye ki anba kontra nan kad pwogram pon ki fouye anpil 
eki espoze ak inondasyon nan Eta New York. Gouvènè a te mande Ajans Jesyon Ijans 
Lajan federal pou ranfòse 105 pon – anons sèt pon ki te fèt jodia pral pami yon inisyal 
80 ki te apwouve pa FEMA jiska prezan. 
 
“Ranplase pon sa yo se yon lòt fason ke nap rebati pi solid apre pasaj move tan yo,” 
Gouvènè Cuomo te deklare. “Lè nou pwogrese avèk ranplasman sa yo, nap ranfòse 
enfrastrikti esansyèl yo nan rejyon an e nap pi byen prepare kominote nou yo pou 
pwochen move tanpèt nan lavni. Pwojè sa a pral asire ke youn nan gwo atè 
transpòtasyon nan konte Essex ka rete ansekirite ak pratikab, e map rete tann pou m 
wè travay la fini nan mwa kap vini yo.”  
 
Pwojè a pral amelyore sekirite ak ranplasman pon yo, enkli ajoute asye ak pilye 
fondasyon an beton, ak ogmante ouvèti vwa navigab yo pou amelyore rezistans chak 
estrikti a evènman move tan ak ranfòse enfrastrikti a pou lavni. Travay yo pral redwi tou 
chans pou inondasyon sou pon yo ansanm avèk wout ki toupre yo. 
 
Pwogram pon ki fouye eki espoze nan inondasyon pral pwoteje epi konsolide enfrastrikti 
wout enpòtan atravè Eta New York, pou asire aksè nan transpò nan sitiyasyon ijans epi 
ogmante mobilitite pou kwasans ekonomik san rete. 
 
FEMA apwouve bourad lajan konstriksyon pou 80 pon ki fè antou $278.4 milyon. 
Apwobasyon bourad lajan pou rès 25 pon yo sipoze fèt pandan prentan sa. 
 
Sèt pon ki enkli nan pwojè Keene nan se: 

• Pon wout 73 ki pase sou Beede Brook, toupre St. Huberts 
• Pon wout 73 ki pase sou Beede Brook, toupre St. Huberts 
• Pon wout 73 ki pase sou branch lès nan rivyè Ausable, toupre St. Huberts 

• Pon wout 73 ki pase sou Johns Brook nan Vale Keene 
• Pon wout 73 ki pase sou debòdman nan Johns Brook nan Vale Keene 
• Pon wout 73 ki pase sou sou branch lès nan rivyè Ausable, toupre Marcy Field 
• Pon wout 73 ki pase sou sou Cascade Lake Outlet, nan lwès Keene 

 
Travay yo pral kòmanse semèn sa a avèk enstalasyon poto yo pou siyal trafik tanporè, 
sa ki pral itilize pou kontwole trafik sou estrikti yo pandan konstriksyon an. Yo pral 
ranplase pon yo pandan ane sa ak nan 2016. Pandan konstriksyon, trafik la pral redwi 
sou chak pon a yonsèl liy ki pral altène ki kontwole pa siyal. Depatman transpòtasyon 
an te travay avèk lidè lokal yo pou pèmèt ajisteman nan tan siyal yo pou pèmèt pi gwo 
sikilasyon trafik nan yon direksyon oswa yon lòt jan sa nesesè. 
 
Harrison & Burrowes Bridge Constructors of Glenmont, nan Konte Albany, pral fè travay la. 
 
Objektif pwogram pon ki fouye anpil eki espoze nan inondasyon $518 milyon New York 
lan se amelyore epi ogmante rezistans 105 pon pou asire yo pwoteje kont fiti menas. 
Depatman Transpò Eta te idantifye pon yo kòm pon ki gen plis risk pou yo sibi 
inondasyon repete avèk yon atansyon espesyal sou strikti nan rejyon Capital District, 
Long Island, Mid-Hudson, Mohawk Valley, North Country, Finger Lakes ak Southern Tier. 
 
Komisyonè Depatman Transpòtasyon Eta New York (NYSDOT) Joan McDonald te 
deklare, “Mwen aplodi lidèchip Gouvènè Cuomo nan ranfòse sèt pon sa yo ak adrese 
bezwen enfrastrikti ki enpòtan nan bouk Keene, sa ki te afekte anpil pa siklòn Irene. 
Depatman Transpòtasyon an te gen chans pou l te travay avèk gwo patnè lokal yo nan 
prepare pou travay sou pon sa yo, e map rete tann pou m kontinye travay avèk lidè ak 
biznis yo nan bouk la kòm pwojè sa ap demare a.” 
 
Depite Elise Stefanik te deklare, “Li esansyèl pou devlopman ekonomik ak sekirite fanmi 
yo nan North Country ke nou gen bon jan kalite wout ak pon epi pou nou prepare sizoka 
ta gen yon katastwòf natirèl. Ranplase pon sa yo nan Keene esansyèl pou ensfrastrikti 
North Country nou an, e mwen konplimante Gouvènè Cuomo paske li te fè sa yon 
priyorite.” 
 
Senatè Betty Little te deklare, “Kominote nou yo nan North Country bezwen pon ki 
aksesib ak ansekirite pou kontinye kwasans fò nan ekonomi nou an. Ranplasman pon 
sa yo vini nan bon moman e mwen aplodi Gouvènè Cuomo paske yon fwa ankò li te lite 
pou bezwen kominote nou yo.” 
 
Manm Asanble Dan Stec te deklare “Evènman terib tanpèt nan resan ane yo te kondwi 
alafwa sou enpòtans enfrastrikti ak tandans devastasyon inondasyon pon yo ka gen sou 
sekirite ak ekonomi kominote nou an. Mwen kontan paske map travay avèk Gouvènè a 
pou reponn a bezwen kominote nou an e mwen aplodi angajman kontinyèl l nan North 
Country.” 
 
Prezidan Konsèy Sipèvizè Konte Essex Randy Douglas te deklare, “Bezwen Enfrastrikti 
esansyèl sa sèvi non sèlman rezidan ak biznis yo men anpil touris ki vizite rejyon nou 

an chak jou. Mwen aplodi Gouvènè Cuomo paske yon fwa ankò li te envesti nan 
kominote nou an, nan avni nou epi kenbe kominote nou yo ansekirite lè li ranplase pon 
sa yo ki gen tandans pou inondasyon.”  
 
Sipèvizè Bouk Keene Bill Ferebee te deklare, “Ranplase pon sa yo enpòtan pou rejyon 
nou an, rezidan nou yo ansanm avèk ti biznis nou yo ki depann sou bezwen enfrastrikti 
esansyèl sa. Mwen ta renmen remèsye Gouvènè a paske li te pouse pou finansman 
federal sa a e lè nap fè ranplasman sèt pon sa yo yon priyorite pou sekirite ak kwasans 
ekonomik nan kominote nou an.”  
 
Nan mwa jen 2013, Gouvènè Cuomo te anonse yon apèl dòf pou pwojè ki pou jwenn 
bourad lajan pwogram sibvansyon rediksyon danje pou ede gouvenman lokal ak 
òganizasyon ki pap fè lajan rebati kominote pi solid ak pi dirab. Pwogram lan, ki gen 
otorizasyon FEMA, gen kòm objektif pou l ogmante rezistans Eta a, diminye difikilte, epi 
diminye risk pou gen pèt ak domaj ki asosye ak pwochen katastwòf. 
 
Pwogram pon ki fouye eki espoze nan inondasyon an se rezilta kolaborasyon san parèy 
ant Depatman Transpò Eta a, Divizyon Sekirite Enteryè ak Sèvis Ijans ak Biwo 
Rekiperasyon apre Tanpèt Gouvènè a. Li mete Eta New York nan premye plas nan 
aktivite inovatif pou rediksyon ak rekiperasyon apre inondasyon. 
 
Afouyman pon manje epi bwote materyo fondasyon tankou sab ak wòch toutotou ak 
anba kile, pilye, fondasyon ak bèj pon. Amelyorasyon pon sa yo pral garanti sèvis ijans 
yo rive pandan ak apre katastwòf inondasyon epitou diminye ris inondasyon kote ouvèti 
pon lakòz rivyè ak dlo refoule. 
 
Tout pon yo ki nan pwogram sa te konstwi selon kòd ak nòm tan pa yo epi yo rete ouvri 
ak san danje pou sikilasyon chak jou. Sepandan, akòz yon kantite katastwòf move tan 
malouk ak ogmantasyon kantite gwo siklòn ak inondasyon, yo sibi afouyman oswa 
inondasyon akòz entansite ak rapidite dlo ki soti nan gwo katastwòf natirèl move tan. 
 
Finisman pwogram lan pral pèmèt rezidan kominote yo nan tout eta jwenn toutan sèvis 
sovtaj enpòtan sizoka gen yon ijans. Epitou, ranfòsman pon yo pral diminye posiblite pou 
gen reta nan wvayaj sou otowout ak devyasyon pandan gwo tonton lapli ak inondasyon. 
 
N ap fè pasaje otomobil sonje kontravasyon double pou eksè vitès nan zòn travay. 
Annakò avèk Lwa 2005 sou Sekirite Zòn Travay, kondanasyon pou de oswa plis 
vyolasyon eksè vitès nan yon zòn travay kapab lakòz yo retire lisans chofè yon moun. 
 
Pou jwenn enfòmasyon nan menm moman an, rele 511, ale sou www.511NY.org, oswa 
sou rantre sou nouvo sit mobil la nan m.511.org. 

